
க³ங்கா³மாஹாத்ம்யம் 2

ஸித்³த⁴ய:ஸித்³தி⁴லிங்கா³நி ஸ்பர்ஶலிங்கா³ந்யநேகஶ: ।
ப்ராஸாதா³ ரத்நரசிதாஶ்சிந்தாமணிக³ணா அபி ॥ 57॥
க³ங்கா³ஜலாந்தஸ்திஷ்ட²ந்தி கலிகல்மஷபீ⁴தித: ।
அதஏவ ஹி ஸம்ஸேவ்யா கலௌ க³ங்கே³ஷ்டஸித்³தி⁴தா³॥ 58॥
ஸூர்யோத³யே தமாம்ஸீவ வஜ்ரபாதப⁴யாந்நகா:³ ।
தார்க்ஷ்யேக்ஷணாத்³யதா²ஸர்பா மேகா⁴ வாதாஹதா இவ ॥ 59॥
தத்த்வஜ்ஞாநாத்³யதா² மோஹ:ஸிம்ஹம் த்³ரு’ஷ்ட்வா யதா² ம்ரு’கா:³ ।
ததா²ஸர்வாணி பாபாநி யாந்தி க³ங்கே³க்ஷணாத்க்ஷயம் ॥ 1.27.60॥
தி³வ்யௌஷதை⁴ர்யதா² ரோகா³ லோபே⁴ந ச யதா²கு³ணா: ।
யதா² க்³ரீஷ்மோஷ்மஸம்பத்திரகா³த⁴ஹ்ரத³மஜ்ஜநாத் ॥ 61॥
தூலஶைல:ஸ்பு²லிங்கே³ந யதா² நஶ்யதி தத்க்ஷணாத் ।
ததா² தோ³ஷா: ப்ரணஶ்யந்தி க³ங்கா³ம்ப:⁴ஸ்பர்ஶநாத்³த்⁴ருவம் ॥ 62॥
க்ரோதே⁴ந ச தபோ யத்³வத்காமேந ச யதா² மதி: ।
அநயேந யதா²லக்ஷ்மீர்வித்³யா மாநேந வை யதா²॥ 63॥
த³ம்ப⁴கௌடில்யமாயாபி⁴ர்யதா² த⁴ர்மோ விநஶ்யதி ।
ததா² நஶ்யந்தி பாபாநி க³ங்கா³யா த³ர்ஶநேந து ॥ 64॥
மாநுஷ்யம் து³ர்லப⁴ம் ப்ராப்ய வித்³யுத்ஸம்பாதசஞ்சலம் ।
க³ங்கா³ம் ய: ஸேவதே ஸோத்ர பு³த்³தே:⁴ பாரம் பரம் க³த:॥ 65॥
விதூ⁴தபாபா யே மர்த்யா: பரம் ஜ்யோதி:ஸ்வரூபிணீம் ।
ஸஹஸ்ரஸூர்யப்ரதிமாம் க³ங்கா³ம் பஶ்யந்தி தே பு⁴வி ॥ 66॥
ஸாதா⁴ரணாம்ப⁴ஸா பூர்ணாம் ஸாதா⁴ரணநதீ³மிவ ।
பஶ்யந்தி நாஸ்திகா க³ங்கா³ம் பாபோபஹதலோசநா:॥ 67॥
ஸம்ஸாரமோசகஶ்சாஹம் ஜநாநாமநுகம்பயா ।

க³ங்கா³தரங்க³ரூபேண ஸோபாநம் நிர்மமே தி³வ:॥ 68॥
ஸர்வ ஏவ ஶுப:⁴ கால:ஸர்வோ தே³ஶஸ்ததா² ஶுப: ⁴ ।
ஸர்வோ ஜநோ தா³நபாத்ரம் ஶ்ரீமதீ ஜாஹ்நவீ தடே ॥ 69॥
யதா²ஶ்வமேதோ⁴ யஜ்ஞாநாம் நகா³நாம் ஹிமவாந்யதா² ।
வ்ரதாநாம் ச யதா²ஸத்யம் தா³நாநாமப⁴யம் யதா²॥ 1.27.70॥
ப்ராணாயாமஶ்ச தபஸாம் மந்த்ராணாம் ப்ரணவோ யதா² ।
த⁴ர்மாணாமப்யஹிம்ஸா ச காம்யாநாம் ஶ்ரீர்யதா² வரா ॥ 71॥
யதா²ऽऽத்மவித்³யா வித்³யாநாம் ஸ்த்ரீணாம் கௌ³ரீ யதோ²த்தமா ।
ஸர்வர்த³வேக³ணாநாம் ச யதா² த்வம் புருஷோத்தம ॥ 72॥
ஸர்வஷாமேவ பாத்ராணாம் ஶிவப⁴க்தோ யதா² வர: ।
ததா²ஸர்வேஷு தீர்தே²ஷு க³ங்கா³தீர்த²ம் விஶிஷ்யதே ॥ 73॥
ஹரே யஶ்சாவயோர்பே⁴த³ம் ந கரோதி மஹாமதி: ।
ஶிவப⁴க்த:ஸ விஜ்ஞேயோ மஹாபாஶுபதஶ்ச ஸ:॥ 74॥
பாபபாம்ஸுமஹாவாத்யா பாபத்³ருமகுடா²ரிகா ।
பாபேந்த⁴நத³வாக்³நிஶ்ச க³ங்கே³யம் புண்யவாஹிநீ ॥ 75॥
நாநாரூபாஶ்ச பிதரோ கா³தா² கா³யந்தி ஸர்வதா³ ।
அபி கஶ்சித்குலேऽஸ்மாகம் க³ங்கா³ஸ்நாயீ ப⁴விஷ்யதி ॥ 76॥
தே³வர்ஷீந்பரிஸந்தர்ப்ய தீ³நாநாதா²ம்ஶ்ச து:³கி²தாந் ।
ஶ்ரத்³த⁴யா விதி⁴நா ஸ்நாத்வா தா³ஸ்யதே ஸலிலாஞ்ஜலிம் ॥ 77॥
அபி ந:ஸ குலே பூ⁴யாச்சி²வே விஷ்ணௌ ச ஸாம்யத்³ரு’க் ।
ததா³லயகரோ ப⁴க்த்யா தஸ்ய ஸம்மார்ஜநாதி³க்ரு’த் ॥ 78॥
அகாமோ வா ஸகாமோ வா திர்யக்³யோநிக³தோऽபி வா ।
க³ங்கா³யாம் யோ ம்ரு’தோ மர்த்யோ நரகம் ஸ ந பஶ்யதி ॥ 79॥
தீர்த²மந்யத்ப்ரஶம்ஸந்தி க³ங்கா³தீரே ஸ்தி²தாஶ்ச யே ।
க³ங்கா³ம் ந ப³ஹு மந்யந்தே தே ஸ்யுர்நிரயகா³மிந:॥ 1.27.80॥
மாம் ச த்வாம் சைவ யோ த்³வேஷ்டி க³ங்கா³ம் ச புருஷாத⁴ம: ।
ஸ்வகீயை: புருஷை:ஸார்த⁴ம் ஸ கோ⁴ரம் நரகம் வ்ரஜேத் ॥ 81॥

2 sanskritdocuments.org



க³ங்கா³மாஹாத்ம்யம் 2

ஷஷ்டிர்க³ணஸஹஸ்ராணி க³ங்கா³ம் ரக்ஷந்தி ஸர்வதா³ ।
அப⁴க்தாநாம் ச பாபாநாம் வாஸே விக்⁴நம் ப்ரகுர்வதே ॥ 82॥
காமக்ரோத⁴மஹாமோஹலோபா⁴தி³ நிஶிதை: ஶரை: ।
க்⁴நந்தி தேஷாம் மநஸ்தத்ர ஸ்தி²திம் சாபநயந்தி ச ॥ 83॥
க³ங்கா³ம் ஸமாஶ்ரயேத்³யஸ்து ஸ முநி:ஸ ச பண்டி³த: ।
க்ரு’தக்ரு’த்ய:ஸ விஜ்ஞேய: புருஷார்த²சதுஷ்டயே ॥ 84॥
க³ங்கா³யாம் ச ஸக்ரு’த்ஸ்நாதோ ஹயமேத⁴ப²லம் லபே⁴த் ।
தர்பயம்ஶ்ச பித்ரூ’ம்ஸ்தத்ர தாரயேந்நரகார்ணவாத் ॥ 85॥
இதி ஶ்ரீஸ்காத³புராணே காஶீக²ண்டே³ பூர்வார்த்³தே⁴ ஸப்தவிம்ஶாத்⁴யாயாந்தர்க³தம்

க³ங்கா³மாஹாத்ம்யஸ்தோத்ரம் ஸமாப்தம் ।
ஸ்கந்த³புராண । காஶீக²ண்ட³ । பூர்வக²ண்ட³ । அத்⁴யாய 27/57-84॥

